
 UPA 2012/66-ip Sanaartornermut Avatangiisinullu ataatsimiititaliamit 
suliarineqarneranut atatillugu apeqqutit.  
 
UPA 2012/66-ip Sanaartornermut Avatangiisinullu ataatsimiititaliamit suliarineqarneranut 
atatillugu apeqqutit uku Naalakkersuisunit akeqquneqarput.  

Apeqqut 1: 

Pigisanik aalaakkaasunik niueruteqarnermi pitsaassuseq pillugu nalunaarusiap 

inaarsarneqartarneranut inatsisitigut piumasaqaasiortoqartalissappat aamma 

nukissiuutitigut nalunaaqutsiisalernissaq pillugu inatsisitigut piumasaqaasiortoqartalissappat 

pisisup inatsisitigut inissisimanera maannamut inatsisitigiut inissisimanermut saniulliullugu 

ajornerulissanersoq Naalakkersuisunut nassuiaqquneqarpoq. Nassuiaanermi pisisup 

pitsaassuseq pillugu nalunaarusiap inaarsarneqarnissaa piumanngippagu, pisisup 

inatsisitigut inissisimanera Naalakkersuisunit aamma isummerfigeqquneqarpoq. Piginnittut 

nikinneranni sillimmasiinermut sillimmasiisarfiit aaqqissuussinermut peqataasimassappata, 

aamma piginnittut nikinneranni sillimmasiinermut sillimmasiisarfiit aaqqissuussinermut 

peqataajussanngippata pisisup inatsisitigut inissisimanera pillugu Naalakkersuisunit aamma 

isummerfigeqquneqarpoq. Tamatumunnga atatillugu piginnittut nikinneranni 

sillimmasiinermut atatillugu aaqqissuussinermut sillimmasiisarfiit qanoq annertutigisumik 

peqataarusussinnaanersut pillugit Naalakkersuisut aamma oqaaseqaqquneqarput.  

 

Apeqqut 2 

2010-mi upernaakkut ataatsimiinnermi siunnersuut UPA 2010/35 una Inatsisartut akueraat: 

“Illuutinik niuernermi immikkut erseqqissunik maleruagassiisuusumik inatsimmik 

Naalakkersuisut suliaqaqqullugit Inatsisartut aalajangiiffigisassaattut siunnersuut.” 

 

Siunnersuut pillugu suliaqarnerup killiffianik, kiisalu Inatsisartut ataatsimiititaliaat suliap 

ingerlaqqinnerani qanoq akuutinneqarsimanersoq pillugu paasitinneqarnissamik 

Ataatsimiititaliaq kissaateqarpoq. Tamatumunnga atatillugu eqqaamaqquneqarpoq, 

Naalakkersuisut akissumminni taammassuk, siunnersuummut atatillugu Inatsisartuni 

ataatsimiititaliaq susassaqartoq qanimut isummersoqatigineqassasoq, kiisalu 

Inuussutissarsiornermut ataatsimiititaliaq suliaq pillugu ataavartumik 

ilisimatinneqartarnissani isumaliutissiissummini qinnutigimmagu.  

UPA 2010/66-imut akissummi takuneqarsinnaavoq ”Ileqqorissaarnissaq eqqarsaatigalugu 

oqaatigineqassaaq, Naalakkersuisut inatsimmik pigisanik aalaakkaasunik 

inuussutissarsiutigalugu niueruteqarnissamik maleruagassiisussanik suliaqarnissamik  

maannakkorpiaq pilersaaruteqanngimmata.” 

 

Naalakkersuisut nassuiaaqquneqarput, tamatumunnga atatillugu “pigisanik aalaakkaasunik 

inuussutissarsiutigalugu niueruteqarnissaq” isumaqartinneqarnersoq, kiisalu taamatut 

oqariartuut UPA 2010/35 akuerineqarneranut atatillugu naapertuunnersoq. 

 
Siuliani apeqqutit pillugit kalaallisut qallunaatullu kingusinnerpaamik ulloq 21. maj 
akissutisinissaq Ataatsimiititaliap qinnutigaa. Akissutip qarasaasiakkut assilineqarnera 
uunga nassiuteqquneqarpoq: rikke@inatsisartut.gl. 

